
 መግቢያ 

ከፍተኛ ትምህርት ተቋሞቻችን በቂና ብቁ የሰው ሃይል በማዘጋጀት የአገራችንን የመፈፀም 

አቅም በማሳደግ  ወደ ኢንዱስትሪ መር ኢኮኖሚና ወደ መካከለኛ ገቢ አገርነት ለመሸጋገር 

የሚደረገውን ርብርብ ማቀላጠፍ ይጠበቅባቸዋል፡፡ የትምህርትና ሥልጠና ፖሊሲያችን 

የትምህርት አደረጃጀት ባልተማከለ ሁኔታ ለጥራት፣ተገቢነት፣ ተደራሽነትና ፍትሃዊነት 

ትኩረትና ምላሽ በሚሰጥ አግባብ እንዲፈፀም ያስቀምጣል፡፡ በተጨማሪም ትምህርት 

አሳታፊ፣ ዲሞክራሲያዊ፣ ውጤታማና ብቁ  አመራር እንዲኖረው ማድረግ እንደሚገባ 

አቅጣጫ ያስቀምጣል፡፡ በተመሳሳይ አገራዊው የማስፈፀም አቅም ስትራቴጂያችንና ሌሎች 

የትምህርት ዘርፉ አዋጆችና ደንቦች ለዚሁ ተቋማትን በውጤታማነት ስለመመራት 

አስፈላጊነት በዝርዝር አስቀምጠዋል፡፡    

 በባለፉት ሁለት አስርት ዓመታት የተቋማትን ነጻነትና ውጤታማነት ከፍ የሚያደርጉ 

የተለያዩ እርምጃዎች ሲወሰዱ ቆይተዋል፡፡  የከፍተኛ ትምህርት ዘርፍን በማስፋፋት ውስጥ 

የተቋማትን ነፃነት፣ ተጠያቂነትና ውጤታማት ከመንግስትና ህዝብ ጥቅም ጋር ሚዛኑ 

ተጠብቆ  የተቋማቱ አስተዳደር ሥርዓት ህገ መንግስታችንን መሰረት ባደረገ 

በአመክኖኣዊነትና ሀሳብን በነፃነት  ከመግለፅ መርህ  እንደዚሁም በአለም አቀፍ ምርጥ 

ልምድ የአካዳሚክ ማህበረሰብን ልዩ ተፈጥሮ ከግምት ባስገባ አግባብ እንዲከናወን ለማድረግ 

በርካታ ተግባራት ተከናውነዋል፡፡ የአገራችን እድገትና የተቋሞቻችን ደረጃ የደረሰበትን  

በየጊዜው በማየት የአመራር ስርዓትና አደረጃጀታቸውን መከለስ  አስፈላጊ መሆኑ 

አይቀርም፡፡ ይህንን አጠቃላይ ሁኔታ መሰረት በማድረግ  የቦርድ አባላት ምደባና 

የዩኒቨርስቲዎች ከፍተኛ አመራር ምልመላ፣ መረጣና ስምርት ሥርዓት ተቀርፆ  ሥራ ላይ 

ውሏል፡፡  

በዚሁ መነሻ ይህ የቦርዶች አሰራር ማኑዋል ተዘጋጅቷል፡፡  

I. አጭር ርዕስ 

ይህ አሰራር ማኑዋል የዩኒቨርስቲ ቦርድ አሰራር ማኑዋል ተብሎ ሊጠቀስ ይችላል፡፡ 

II. ተፈፃሚነት  

ይህ አሰራር ማኑዋል ተጠሪነታቸው ለትምህርት ሚኒስቴር ተጠሪ በሆኑ ሁሉም ተቋማት ላይ 

ተፈፃሚ ይሆናል፡፡ 

III. የቦርድ ተጠሪነት 

ቦርድ የየተቋመቱ የበላይ ሃላፊ ሆኖ ተጠሪነቱ ለትምህርት ሚኒስቴር ይሆናል፡፡ 

IV. አባልነት  

ሁሉም የዩኒቨርስቲ ቦርድ አባላት በትምህርት ሚኒስቴር የሚመደቡ ሆነው ለተቋማት ተልዕኮ 

ስኬት አስተዋፅኦ ማድረግ በሚያስችል ሁኔታ  የሙያ፣ የሴክቴርና የባለድርሻዎች ስብጥር 

ተጠብቆ ይፈፀማል፡፡የዩኒቨርስቲ ፕሬዚደንት ያለ ድምፅ የቦርድ አባልና ፀሃፊ መሆኑ   

እንደተጠበቀ ሆኖ ሌሎች የዩኒቨርስቲ አመራር አካላት በአስረጂነት በቦርዶች ስብሰባ ላይ ሊገኙ 

ይችላሉ፡፡ በዩኒቨርስቲ ቦርድ ሴቶች በፍትሃዊነት እንዲወከሉ ለማድረግ በልዩ ትኩረት 

ይሰራል፡፡ 

V. የቦርድ ንዑሳን ኮሚቴዎችን ስለማደራጀት  

ቦርዶች ለተልዕኮ ውጤታማነት፣ ለቅርብ ክትትልና ድጋፍ ሲባል አባላትን በተለያዩ ንዑሳን 

በማደራጀት የተቋሙን ተልዕኮ አፈፃፀም የሚከታተሉትና የቅርብ አመራር የሚሰጡበትን 

ሥርዓት ሊዘረጉ ይችላሉ፡፡ 

VI. የቦርድ አባልነት ስለመቋረጥ 

አንድ የዩኒቨርስቲ ቦርድ አባል ሆኖ የተመደበ ሰው በሚከተሉት ምክንያቶች አባልነቱ ሊቋረጥ 

ይችላል፡፡ 

6.1. ሚኒስቴሩ ቦርዱን ሙሉ በሙሉና በከፊል መልሶ ሊያደራጅ ሲወስን  

6.2. ለአራት ዓመታት ካገለገለ በኋላ በድጋሚ ካልተመደበ 

6.3. ከቦርድ አባልነቱ እንዲነሳ በሚያቀርበው ጥያቄ መሰረት  

6.4. በአመት ከሚጠበቀው አራት መደበኛ ስብሰባዎች በሶሶቱ መገኘት ካልቻለ 

6.5. በህመም ፣በሞት ወይም በከባድ ጥፋት ወንጀለኛ ሆኖ ሲገኝ 

VII. የቦርድ ስብሰባ  

 የከፍተኛ ትምህርት  ተቋማት ቦርድ ቢያንስ አራት ጊዜ በአመትና አንድ ጊዜ በሩብ ዓመት 

መደበኛ ስብሰባ ያካሂዳል፡፡  ይህ አጠቃላይ ሁኔታ እንደተጠበቀ ሆኖ እንደአስፈላጊነቱ 

መደበኛም ይሁን አስቸኳይ ስብሰባዎች በዩኒቨርስቲው አመራር አሳሳቢነት ወይም ሰብሳቢው 

ጥሪ ሊካሄድ ይችላል፡፡ በተጨማሪም የቦርድ ንዑሳን ኮሚቴዎች /አባላት ከተቋማቱ ማህበረሰብ  

ጋር በተለያዩ ርዕሰ ጉዳዮች ላይ ለመወያየት የተለያዩ መድረኮች ሊዘጋጁ ይችላሉ፡፡ 

VIII. የቦርድ ምልዓተ ግብዓት  

ሰብሳቢው ወይም ሰብሳቢው የወከለው ሰብሳቢ ያለበት ግማሽና አባላት የተገኙ እንደሆነ 

ምልዓተ ጉባዔ እንደተሟላ ይቆጠራል፡፡ 

IX. የቦርድ  ሃላፊነት  

ቦርዶች በአዋጅ 650/2001 አንቀፅ 44 የተሰጣቸውን ሃላፊነት እንደተተበቀ ሆኖ የሚከተሉት 

ሃላፊነት ይወጣል፤ ተግባራት ያከናውናል፡፡ 

9.1. ተቋማዊ አደረጃጀትን የመወሰን፣ የውስጥ አሰራር ደንቦችን የማፅደቅ፣ አሰራር 

እንዲዘረጋ  የማድረግ፣  ሹመትና ማዕረግ የመስጠት ሃላፊነትን በተመለከተ 

ቦርዶች የሚመሯቸው ተቋማት የህዝብና የመንግስት ፍላጎቶች 

እንዲሳኩ፣ተልዕኮዎቻቸውና አገራዊ ግቦችን ማሳካት ይችሉ ዘንድ    

ሀ) የዩኒቨርስቲውንና የተለያዩ ክፍሎችን አዲስ አደረጃጀትና የአደረጃጀት ማሻሻያ 

በምክንያትና በበቂ ትንታኔ ሲቀርብለት መርምሮ ያፀድቃል፤ ትግበራውን ይከታተላል፡፡ 

ለ) ለመማር ማስተማር፣ ምርምር፣ ቴክኖሎጂ ሽግግርና ማህበረሰብ አገልግሎት 

እንደዚሁም ለተቋማዊ መልካም አስተዳደር  የሚያስፈልጉ የውስጥ አሰራር ደንቦችና 

አሰራሮች ተገቢነት ካላቸው ህጎች፣ደንቦችና አሰራረሮች ጋር ተጣጥተመው እንዲቀረፁና 

እንዲተገበሩ ያደርጋል፡፡ 

ሐ)የዩኒቨርስቲ ፕሬዚንደንትን የማፈላለግ፣የመመልመልና የመምረጥ ስራ በበላይነት 

ይመራል፤በቂና ብቁ እጩዎች ሲገኙም ለትምህርት ሚኒስቴር ከምክረ ሃሳብ ጋር 

ያቀርባል፡፡ 

መ)የዩኒቨርስቲ ምክትል ፕሬዚደንቶች ምልመላና መረጣ ብቃትን ማዕከል ባደረገ አግባብ 

የፆታ አስተዋፅኦ ባረጋገጠ መልኩ መፈፀሙን አረጋግጦ ሹመት ይሰጣል፡፡ 

ሠ)የመካከለኛውና ሌሎች አመራር አካላት መረጣና ስምርት ብቃትን ማዕከል 

በማድረግና ብዝሃነትን ከግንዛቤ ባስገባ አግባብ እንዲፈፀም አመራር ይሰጣል፤ 

ትግበራውን ይከታተላል፡፡ 

ረ)በሰኔት ተመርምሮ የቀረበለትን የፕሮፈሰርነት ማዕረግ ይሰጣል፡፡ 

9.2. የመማር ማስተማር ስራዎችን በተመለከተ  

የመማር ማስተማር ሂዴት ብቁ ዜጎችን  በተገቢ ትምህርት መስኮች ለማፍራት 

የሚሰራው የአገራዊ ሥራ አካል ሆኖ እንዲፈፀም ፤ 

ሀ)እንዲከፈቱ የሚቀረፁ ፕሮግራሞች ከአገራዊ የልማት አቅጣጫ ጋር የተጣጣሙ 

የሥልጠና መስኮች መሆናቸውን ያረጋግጣል፤ተከፍተው እየተሰጡ ያሉ ፕሮግራሞችም 

ፍተሻ እንዲደረግባቸው ያደርጋል፡፡ 

ለ)ለመማር ማስተማርና ሌሎች ተልዕኮዎች የሚስፈልጉ በቂ መምህራን በተገቢው 

የትምህርት ደረጃና መስክ ስብጥር እንዲኖሩ የሚሰራውን ሥራ በቅርበት ይመራል፡፡ 

ሐ)ለትምህርት ጥራት መረጋገጥ የሚረዱ  በቂ የትምህርት 

ግብዓት፣(መጻህፍት፣ላብሬር፣ላቦራቶሪ፣ዎርክሾፕ፣ኢንቴርኔት መሰረተልማትና ትስስር 

ወዘተ) አቅም በፈቀደ  አግባብ ቅድሚያ ተሰጥኦቸው መቅረባቸውን ያረጋግጣል፡፡ 

መ)ለትምህርት ጊዜና  ለትምህርት ብክነት ምክንያት የሚሆኑ ጉዳዮችን ከተቋሙ 

ተጨባጭ ሁኔታ  እንዲለይ ያደርጋል፤ መፍትሄ በማስቀመጥ አፈፃፀሙን ይከታተላል፡፡ 

ሠ)የመማር ማተማር ሂዴቱ ተማ ተኮር እንዲሆንና ምሩቃንን በእውቀት፣ክህሎት 

በአመለካከት ታንፀው የተሟላ ስብዕና ይዘው እንዲወጡ የተዘረጉ አሰራሮች በትክክል 

መተግበራቸውን  ይከታተላል፡፡ 

ረ)የሴቶችን፣ የታዳጊ ክልል፣ የአካል ጉዳተኛ፣ ልዩ ፍላጎት ያላቸውን ተማሪዎች 

በትምህርት የመዝለቅና ውጤታማነት ከፍ የሚያደርጉ አሰራሮችንና አደረጃጀቶችን  

መኖራቸውንና በአግባቡ እየተተገበሩ መሆናቸውን ይከታተላል፡፡ 

9.3. የምርምር፣ቴክኖሎጂ ሽግግር፣ዩኒቨርስቲ ኢንዱስትሪና ማህበረሰብ አገልግሎት ጋር 

በተያያዘ በተቋማት የሚሰሬ ምርምሮች በአገራዊና አከባቢያዊ ችግሮች ላይ 

ያተኮሩ፣ቴክኖሎጂን የመጠቀም አገራዊ አቅም የሚያሳድጉ፣ ለአከባቢው 

ማህበረሰብና ኢንዱስትሪ ፋይዳ ያላቸው መሆናቸውን ከመከታተል ጋር ተያይዞ፤ 



 5 

ሀ)የምርምር ትኩረት መስኮች ተቋሙ ካለበት የልማት ኮሪደርና  እንዲቀረፍ 

ከሚፈለገው የማህበረሰብና የኢንዱስትሪ ችግር አንፃር የተቃኘ መሆኑን  

ያረጋግጣል፡፡ 

ለ)ከውጭ አገራት ተቋም ጋር የሚከናወኑ የምርምር ሥራዎች የሁለቱን ተቋማት 

የምርምር አጀንዳ የያዘ መሆኑን ይከታተላል፣ግኝቱም አገራዊና አከባቢያዊ ፋይዳ 

ያለው መሆኑን ያረጋግጣል፡፡ 

ሐ)በተቋማት የሚከናወኑ  ምርምሮች ለትምህርት ጥራት መረጋገጥና የመማር 

ማስተማሩን አካሄድ ለማሻሻል በግብኣትነት እንዲወሰዱ አቅጣጫ 

ያስቀምጣል፤አፈፃፀሙን ይገመግማል፡፡ 

መ)ተቋሙ በአካበቢው ካሉ የሁለተኛ ደረጃ ትምህርት ቤቶችና ከቴ.ሙ.ት.ሥ 

ተቋማት ቅንጅታዊ አሰራር በመዘርጋትና በመምራት ለትምህርት ጥራት መረጋገጥ 

በጋራ እየሰራ መሆኑን ይከታተላል፡፡ 

ሠ)የአከባቢውንና በዙርያው ያሉ አነስተኛና መካከለኛ ኢንዱስትሪዎች የቴክኖሎጂ 

ፍላጎት በእሴት  ሰንሰለት ትንተና በመለየት የሚፈለጉት ቴክኖሎጂዎች 

በመቅዳት፣በማላመድና በማሻሻል እንዲቀርብ ለማድረግ በጋራ እየተሰራ መሆኑን 

ይከታተላል፤ ተገቢውን አመራር ይሰጣል፡፡ 

9.4. ተቋም አመራርና አስተዳደር 

የከፍተኛ ትምህርት ተቋማት በመልካም አስተዳደርና ተቋም አመራር የልህቀት 

ማዕከላት  እንዲሆኑ ለማገዝና ምርጥ ተመክሮ የሚቀመርባቸው ሆነው እንዲወጡ 

ለማድረግ 

ሀ)የተቋሙ እስትራቴጅክ  እቅድ ከአገራዊና ከሴክቴር ግቦችና እቅዶች ጋር 

ተጣትሞ መቀረፁን በመመርመር ያፀድቃል፡፡ 

ለ)የየሩብ ዓመቱንና ዓመታዊ የእቅድ አፈፃፀም ከመካከለኛ ዘመን እቅድና ተደራሽ 

ግቦች  አንጻር ይገመግማል፤የማካካሻና የተከለሰ እቅድ እንዲኖር ያደርጋል፡፡ 

ሐ)በየበጀት ዓመቱ ከተለያዩ  ምንጮች የሚገኘው ሃብት የቅድሚያ ትኩረት ለሆኑ 

ሥራዎች መደልደሉን ያረጋግጣል፡፡ 

መ)የበጀት አጠቃቀምና አፈፃፀም ከፊዚካል ሥራና ከቀዳሚ ትኩረት መስኮች  ጋር 

መጣጣሙን ያረጋግጣል፡፡ 

ሠ) ጠንካራ የውስጥ ቁጥጥር ሥርዓት መዘርጋቱን ይከታተላል፡፡ 

ረ)በውስጥና በውች ኦዲተሮች የሚሰጡ የማሻሻያ ሃሳቦች ወደ ተግባር 

መቀየራቸውን  ይከታተላል፡፡ 

ሰ) በተቋሙ የተሟላ የቅሬታ ማስተናገጃ ሥርዓት መኖሩን ያረጋግጣል፤ በተቋሙ 

ማህበረሰብና በውጭ ደንበኞች የሚቀርቡለትን ቅሬታዎች አጣርቶ ምላሽ ይሰጣል፡፡ 

ሸ)አሰራርና ውጤማነት የሚያሻሽሉ የሪፎርም ሥራዎች ትግበራ በቅርብት 

ይከታተላል፡፡ 

ቀ)የገቢ ማመንጫ ኢንተርፕራይዞች  እንዲቋቋሙ የሚቀርብለትን ሀሳብ የንግድ 

ሃሳቡ የገበያ ጉድለት የሚሞላ፣ ለተቋም ስኬት የሚረዳና ከተልዕኮ ጋር ተቃርኖ 

የሌለው መሆኑን  በማረጋገጥ እንዲቋቋም ውሳኔ ያሳልፋል፡፡ 

X. የቦርድ አባልነት ክፍያ 

የቦርድ አባልነት ክፍያ የቦርድ አባላት ከስብስባ ጋር ተያይዞ የሚያወጡትን ወጪ 

ለመተካት የሚከፈል ይሆናል፡፡ ክፍያዎቹም 

 ሀ) የትራንስፖርት ወጪ ለመሸፍን  የአየር ትኬት/ የነዳጅ 

 ለ)የመኝታና ምግብ ወጪ  ለመሸፈን አገልግሎቱን የሚገኙበት /አበል 

 ሐ)በየስብሰባው ለሰብሳቢው ብር 1500ና ለአባላት ብር 1200 

XI.  አሰራር ማኑዋሉን ስለማማሻል  

የትምህርት ሚኒስቴር ይህንን አሰራር ማኑዋል እንደአስፋለጊነቱ ሊያሻሻለው ይችላል፡፡ 

 

 

 

ሽፈራው ተ/ማርያም(ዶ/ር) 

የትምህርት ሚኒስትር 

 

 

 

 

 

 

   


